
4.1. Ասպիրանտուրայում ուսուցումն իրականացվում է առկա և հեռակա ձևերով, անվճար և 

վճարովի հիմունքներով: Առկա ձևով ուսուցման տևողությունը չի գերազանցում 3 

տարին, իսկ հեռակա ձևով ուսուցման տևողությունը՝ 4 տարին:  

4.2. Հայցորդության համակարգում ուսուցումն իրականացվում է վճարովի հիմունքով: 

Ուսուցման տևողությունը չի գերազանցում 5 տարին:  

4.3. Ասպիրանտուրայում/հայցորդության համակարգում ուսուցման լրիվ բեռնվածությունը 

համարժեք է 180 կրեդիտի և բաղկացած է 2 փոխկապակցված մասերից՝ կրթական և 

հետազոտական: 50 կրեդիտը հատկացվում է կրթական, իսկ 130 կրեդիտը՝ 

հետազոտական բաղադրիչին (Հավելված 5): 

4.4. Ասպիրանտուրայում/հայցորդության համակարգում ուսումնական գործընթացը 

յուրաքանչյուր ուսումնական տարում Կենտրոնի կողմից կազմակերպվում է աշնանային 

և գարնանային շրջաններով՝ հետևյալ ժամանակահատվածներում՝ 

 Աշնանային  շրջան – նոյեմբեր-դեկտեմբեր, 

 Գարնանային շրջան – մարտ-ապրիլ: 

4.5. Իրականացված դասընթացների ամփոփիչ ստուգումները և լուծարքները 

կազմակերպվում են Կենտրոնի կողմից՝ ըստ հետևյալ ժամանակացույցի. 

Աշնանային շրջան 

 Ամփոփիչ ստուգումներ – հունվարի 8-ից 30-ը 

 I լուծարքային շրջան – փետրվարի 5-ից 15-ը 

 II լուծարքային շրջան – փետրվարի 20-ից 28-ը 

Գարնանային շրջան 

 Ամփոփիչ ստուգումներ – հունիսի 1-ից 20-ը 

 I լուծարքային շրջան – հունիսի 21-ից 30-ը 

 II լուծարքային շրջան – հուլիսի 1-ից 10-ը 

4.6. Ամփոփիչ ստուգումների գնահատման գործընթացն իրականացվում է՝ ըստ 

Համալսարանում ասպիրանտի/հայցորդի գիտելիքների գնահատման սանդղակի 

(Հավելված 6): 

4.7. Բազմագործոնային (վերջնական) գնահատականը ձևավորվում է 2 գործոնների հիման 

վրա՝ համապատասխան կշիռներով. անհատական աշխատանք՝ 20%, ամփոփիչ 

ստուգում՝ 80%: Ամփոփիչ ստուգումների, անհատական աշխատանքների, ինչպես նաև 

պրակտիկաների գնահատականները Կենտրոնի հետբուհական կրթության 

համակարգողի կողմից մուտքագրվում են Համալսարանի ուսանողների էլեկտրոնային 

բազա, որտեղ ձևավորվում են բազմագործոնային (վերջնական) գնահատականները: 

4.8. Կրթական բաղադրիչի ոչ մասնագիտական դասընթացների անցումային շեմ համարվում 

է 61 միավորը, իսկ մասնագիտական դասընթացներինը՝ 75 միավորը: 

4.9. Կցագրումից հետո՝ մինչև որպես ասպիրանտ/հայցորդ հրամանագրվելը, անձը 

տասնօրյա ժամկետում պարտավոր է վճարել առնվազն 1 ամսվա վարձավճարը՝ ուսման 

վարձը հավասարաչափ բաժանելով տվյալ ուսումնական տարվա ամիսների թվին (10 

ամիս), որով կսահմանվի ամսական վճարի նվազագույն չափը: 

4.10. Որպես ասպիրանտ/հայցորդ հրամանագրվելուց և Համալսարանի հետ պայմանագիր 

կնքելուց հետո եռամսյա ժամկետում անձը պետք է Կենտրոն ներկայացնի. 



4.10.1. գիտական ղեկավարի և ատենախոսության թեմայի հաստատման վերաբերյալ 

քաղվածք՝ Նախարարության Բարձրագույն կրթության և գիտության  կոմիտե 

(այսուհետ՝ ԲԿԳԿ) կողմից թույլատրված հաստատության կողմից, 

4.10.2. Գիտական ղեկավարի, ասպիրանտի/հայցորդի և թողարկող ամբիոնի կողմից 

Կենտրոնի համակարգմամբ մշակված ուսումնահետազոտական աշխատանքների 

անհատական և հետազոտական աշխատանքների անհատական պլաններ 

(Հավելվածներ 7,8), որոնց նախնական էլեկտրոնային տարբերակները ստուգման 

նպատակով պետք է ներկայացվեն որպես ասպիրանտ/հայցորդ 

հրամանագրվելուց և Համալսարանի հետ պայմանագիր կնքելուց հետո երկամսյա 

ժամկետում: Պլանների վերջնական տարբերակները Կենտրոնի ներկայացմամբ 

հաստատվում են համապատասխանաբար Գիտական խորհրդի և թողարկող 

ամբիոնի կողմից: 

4.11. Եթե Համալսարանը տվյալ մասնագիտությամբ գիտական ղեկավար և ատենախոսության 

թեմա հաստատելու թույտվություն ունի, ապա ասպիրանտը/հայցորդը, ներկայացնելով 

գիտական ղեկավարի գրավոր համաձայնությունը գիտական ղեկավարման վերաբերյալ 

(Հավելված 2), Կենտրոնի միջնորդությամբ դիմում է թողարկող ամբիոն՝ ամբիոնի 

նիստում գիտական ղեկավարի և ատենախոսության թեմայի հարցը քննարկելու, 

հաստատելու և Կենտրոն համապատասխան քաղվածք տրամադրելու նպատակով: 

Թողարկող ամբիոնից տրված քաղվածքի հիման վրա Կենտրոնի տնօրենի կողմից հարցը 

ներկայացվում է Համալսարանի Գիտական խորհրդի քննարկմանը՝ գիտական 

ղեկավարի և ատենախոսության թեմայի հաստատման նպատակով: Տվյալ 

մասնագիտությամբ գիտական ղեկավար և ատենախոսության թեմա հաստատելու 

թույտվություն չունենալու դեպքում Համալսարանը, հիմք ընդունելով գիտական 

ղեկավարի գրավոր համաձայնությունը գիտական ղեկավարման վերաբերյալ (Հավելված 

2), Կենտրոնի համակարգմամբ միջնորդագիր է տրամադրում ասպիրանտին/հայցորդին, 

որը վերջինիս կողմից ներկայացվում է համապատասխան բարձրագույն ուսումնական 

հաստատություն կամ գիտական կազմակերպություն՝ ատենախոսության թեմայի և 

գիտական ղեկավարի հաստատման գործընթացն այնտեղ կազմակերպելու նպատակով: 

Ատենախոսության թեմայի հաստատման վերաբերյալ որոշման մեջ նշվում են թեմայի 

անվանումը, գիտության բնագավառը և մասնագիտությունն՝ ըստ ՀՀ գիտական 

աստիճանաշնորհման անվանացանկի: 

4.12. Ատենախոսության թեմայի և գիտական ղեկավարի հաստատումից հետո Համալսարանի 

աշխատակից չհանդիսացող գիտական ղեկավարի և Համալսարանի միջև կնքվում է 

պայմանագիր (Հավելված 9): 

4.13. Ուսումնահետազոտական աշխատանքների անհատական պլանը հարկավոր է կազմել՝ 

յուրաքանչյուր տարվա համար նախատեսելով որոշակի կրեդիտ, մասնավորապես. 1-ին 

տարի՝ առնվազն 5 կրեդիտ, մնացած տարիներից յուրաքանչյուրում առնվազն 20 կրեդիտ:  

4.14. Հետազոտական աշխատանքների անհատական պլանը կազմվում է յուրաքանչյուր 

տարվա համար՝ ուսումնահետազոտական աշխատանքների անհատական պլանով 

հետազոտական բաղադրիչին տվյալ տարում հատկացված կրեդիտների շրջանակում՝ 

հաջորդականորեն պլանավորելով նախատեսվող աշխատանքները: Հետազոտական 

աշխատանքների անհատական պլանը հաստատվում է թողարկող ամբիոնի կողմից: 

4.15. Հրամանագրվելուց հետո ուսումնառության ընթացքում ասպիրանտը/հայցորդը 



պարտավոր է ուսումնասիրել ուսումնահետազոտական աշխատանքների անհատական 

պլանով նախատեսված դասընթացները՝ հանձնելով նախատեսված քննությունները, 

տպագրել անհրաժեշտ քանակությամբ հոդվածներ, ավարտուն տեսքի հասցնել 

ատենախոսությունը, համաձայն ՀՀ-ում գիտական աստիճանաշնորհման կարգի 

համապատասխան հաստատությունում հանձնել մասնագիտական որակավորման 

քննություն(ներ)ը (Համալսարանում ուսումնառող ասպիրանտ/հայցորդների համար 

Համալսարանում անցկացվող մասնագիտական որակավորման քննություններին 

մասնակցությունն իրականացվում է անվճար հիմունքով) և անցնել ատենախոսության 

նախնական քննարկում՝ կուտակելով համապատասխան կրեդիտները: 

4.16. Համապատասխան շրջանի դասատախտակի կազմումը, տարածումը և դասընթացների 

վերահսկողությունն իրականացվում է Կենտրոնի կողմից:  

4.17. Ասպիրանտը իր ուսումնառության յուրաքանչյուր ուսումնական տարում պետք է ունենա 

առնվազն 36 ժամ գիտամանկավարժական կամ հետազոտական ծանրաբեռնվածություն։   

4.18. Ասպիրանտուրայում առկա ուսուցման ձևով ուսանելու ժամանակը համարվում է 

գիտամանկավարժական ստաժ: 

4.19. Եթե Համալսարանում հնարավոր չէ իրականացնել կրեդիտային համակարգի ներդրման 

արդյունքում ուսումնահետազոտական աշխատանքների անհատական պլանով 

նախատեսված դասընթացները, ապա դրանց ուսուցումը պայմանագրային 

հիմունքներով կարող է իրականացվել այլ հաստատությունում՝ Համալսարանի 

միջոցների հաշվին: 

4.20. Գիտական հետազոտություններ կատարելիս ասպիրանտն/հայցորդն օգտվում է 

Համալսարանի գիտական սարքավորումներից, լաբորատորիաներից, համակարգչային 

տեխնիկայից, գրադարանից, գործուղումների իրավունքից (ըստ Համալսարանում 

սահմանված կարգի), հանրակացարանից և այլն: 

4.21. Առկա ուսուցմամբ ասպիրանտին ուսման ընթացքում տարեկան տրվում է երկամսյա 

արձակուրդ՝ անվճար համակարգի դեպքում նաև կրթաթոշակի պահպանմամբ:  

4.22. Համալսարանի դիպլոմավորված մասնագետի կամ մագիստրատուրայի կրթական 

աստիճանի գերազանցության դիպլոմով ավարտած շրջանավարտ հանդիսացող 

ասպիրանտ/հայցորդների ուսման վարձի համար սահմանել զեղչ 15%-ի չափով, իսկ 

Համալսարանի ամրագրված գիտահետազոտական առաջնահերթությունների 

ուղղությամբ  ուսումնառող ասպիրանտ/հայցորդների ուսման վարձի համար՝ 25%-ի 

չափով: Ուսման վարձի զեղչման համար նշված կետերից միանգամից մի քանիսն 

ունենալու դեպքում ասպիրանտը/հայցորդը կարող է օգտվել դրանցից միայն մեկից, որով 

կիրառվում է զեղչի առավելագույն չափը:  

4.23. Ասպիրանտը/հայցորդը, ըստ ուսումնահետազոտական աշխատանքների անհատական 

պլանի, յուրաքանչյուր տարվա հոկտեմբերի 20-ից նոյեմբերի 10-ն ընկած 

ժամանակահատվածում Կենտրոն է ներկայացնում նախորդ ուսումնական տարվա 

վերաբերյալ հաշվետվություն (Հավելված 10), որը, ըստ հաստատված ժամանակացույցի,  

քննարկվում է թողարկող ամբիոնի` Կենտրոնի տնօրենի և հետբուհական կրթության 

համակարգողի մասնակցությամբ նիստի ընթացքում, ինչի արդյունքում որոշվում է նրա 

ատեստավորվելու/չատեստավորվելու կամ պայմանական ատեստավորվելու հարցը: 

Անհրաժեշտության դեպքում Գիտական խորհրդում պարբերաբար լսվում և քննարկվում 

են ասպիրանտների/հայցորդների ու նրանց գիտական ղեկավարների 



հաշվետվությունները: 

4.24. Ասպիրանտը/հայցորդը թողարկող ամբիոնի կողմից չի ատեստավորվում 

ուսումնահետազոտական աշխատանքների անհատական պլանով տվյալ ուսումնական 

տարում նախատեսված կրեդիտների 20%-ից ավելին չկուտակելու դեպքում: Այդ դեպքում 

իրականացվում է պայմանական ատեստավորում՝ սահմանելով 6 ամիսը չգերազանցող  

հստակ ժամկետ առկա թերությունները շտկելու համար: Ուսումնահետազոտական 

աշխատանքների անհատական պլանով նախատեսված, սակայն չկուտակած 

կրեդիտները, որ չեն գերազանցում 20%-ի շեմը, գումարվում են ատեստավորում անցած 

ասպիրանտի/հայցորդի՝ հաջորդ տարվա համար նախատեսված կրեդիտներին: Այդ 

կրեդիտներից կրթական բաղադրիչին հատկացված կրեդիտների համար կատարվում է 

հավելյալ վճարում՝ ըստ 1 կրեդիտի համար սահմանված գումարի:  

4.25. Պայմանական ատեստավորման դեպքում սահմանված ժամկետում (կետ 4.24) 

ասպիրանտը/հայցորդը Կենտրոն է ներկայացնում կրկնակի հաշվետվություն 

տրամադրված 6 ամիսների ընթացքում կատարված աշխատանքի վերաբերյալ, որը 

քննարկվում է թողարկող ամբիոնի` Կենտրոնի տնօրենի և հետբուհական կրթության 

համակարգողի մասնակցությամբ նիստի ընթացքում, որի արդյունքում. 

 ատեստավորվում է, եթե չկուտակած կրեդիտները չեն գերազանցում 

պայմանականորեն ատեստավորված տարում ուսումնահետազոտական 

աշխատանքների անհատական պլանով նախատեսված կրեդիտների 20%-ը, 

 հեռացվում է՝ հակառակ դեպքում: 

4.26. Ատեստավորում չանցած ասպիրանտի/հայցորդի՝ Համալսարանից հեռացման ռեկտորի 

հրամանը տրվում է թողարկող ամբիոնի նիստից հետո 5 աշխատանքային օրվա 

ընթացքում, որի մասին ասպիրանտը/հայցորդը նախապես գրավոր տեղեկացվում է 

Կենտրոնի կողմից: 

4.27. Ուսումնահետազոտական աշխատանքների անհատական պլանով 3 կամ 4 տարի 

ուսումնառություն պլանավորած հայցորդի ուսումնառության ժամկետը մինչև 5 տարի 

երկարաձգելու և դեռևս չիրականացված հետազոտական աշխատանքների 

վերապլանավորում իրականացնելու նպատակով. 

4.27.1. Հայցորդի և վերջինիս գիտական ղեկավարի կողմից համապատասխան 

հիմնավորումներ պարունակող դիմումը և ուսումնահետազոտական 

աշխատանքների անհատական ու հետազոտական աշխատանքների 

անհատական նոր պլանների նախնական տարբերակները տվյալ ուսումնական 

տարում նախատեսված հաշվետվությունից հետո հնգօրյա ժամկետում 

ներկայացվում են Կենտրոն: 

4.27.2. Թողարկող ամբիոնի՝ Կենտրոնի տնօրենի մասնակցությամբ առաջիկա նիստում 

ներկայացվում է հարցը՝ քննարկելով ներկայացված ուսումնահետազոտական 

աշխատանքների անհատական և հետազոտական աշխատանքների 

անհատական նոր պլանների նախնական տարբերակները:  

4.27.3. Թողարկող ամբիոնի նիստից հետո եռօրյա ժամկետում ստացված 

համապատասխան քաղվածքը Կենտրոնի տնօրենի կողմից ներկայացվում է 

առաջիկա Գիտական խորհրդի նիստում, որի դրական որոշման դեպքում 

հաստատվում են ուսումնահետազոտական աշխատանքների անհատական և 

հետազոտական աշխատանքների անհատական նոր պլանները: 



4.27.4. Գիտական խորհրդի որոշումը ստանալուց հետո հնգօրյա ժամկետում Կենտրոնի 

տնօրենի կողմից տրված հրամանի նախագծի հիման վրա Համալսարանի 

ռեկտորը տալիս է հայցորդի ուսումնառության ժամկետը երկարաձգելու 

վերաբերյալ հրաման: 

4.28. Ուսումնառության ընթացքում գիտական ղեկավարի և/կամ ատենախոսության թեմայի 

մասնակի կամ լրիվ փոփոխություն իրականացնելու նպատակով. 

4.28.1. Ասպիրանտի/հայցորդի և/կամ գիտական ղեկավարի կողմից համապատասխան 

հիմնավորումներ պարունակող դիմումը ներկայացվում է Կենտրոն: 

4.28.2. Թողարկող ամբիոնի՝ Կենտրոնի տնօրենի մասնակցությամբ առաջիկա նիստում 

ներկայացվում և քննարկվում է հարցը: Ատենախոսության թեմայի լրիվ 

փոփոխության դեպքում ուսումնահետազոտական աշխատանքների 

անհատական պլանի հետազոտական բաղադրիչից նախկինում կուտակած 

կրեդիտները հաշվի չեն առնվում, իսկ մասնակի փոփոխության դեպքում 

Կենտրոնի և թողարկող ամբիոնի կողմից կատարվում է նախկինում կուտակած 

կրեդիտների վերահաշվարկ՝ համապատասխան հիմնավորմամբ: 

4.28.3. Թողարկող ամբիոնի նիստից հետո եռօրյա ժամկետում ստացված քաղվածքը 

Կենտրոնի տնօրենի կողմից ներկայացվում է առաջիկա Գիտական խորհրդի 

նիստում, որի դրական որոշման և տվյալ մասնագիտության ուղղությամբ 

գիտական ղեկավար և ատենախոսության թեմա հաստատելու թույտվություն 

ունենալու դեպքում հաստատվում են նոր գիտական ղեկավարը և/կամ 

ատենախոսության թեման: Տվյալ մասնագիտության ուղղությամբ գիտական 

ղեկավար և ատենախոսության թեմա հաստատելու թույտվություն չունենալու 

դեպքում Համալսարանը Կենտրոնի համակարգմամբ միջնորդագիր է 

տրամադրում ասպիրանտին/հայցորդին, որը վերջինիս կողմից ներկայացվում է 

համապատասխան  բարձրագույն ուսումնական հաստատություն կամ գիտական 

կազմակերպություն՝ եռամսյա ժամկետում հաստատման գործընթացն այնտեղ 

կազմակերպելու նպատակով: 

4.28.4. Համալսարանի աշխատակից չհանդիսացող նոր գիտական ղեկավարի և 

Համալսարանի միջև կնքվում է պայմանագիր (Հավելված 9): 

 

 

 

 

 

 

 

 

 

 

 

 

 

 


